
МАКСИМ АММОСОВ УОННА ИЛЬЯ ПРЯДЕЗНИКОВ: 
САХА ИНТЕЛЛИГЕНЦИЯТЫН УУСТУК СУОЛА

1920 сыл атырдьах ыйыгар Иркутскайдаабы 
губчека Саха сиринээби боломуочунайа Дио
дор Федорович Клингоф салалтатынан чекистэр 
«ОруоИун саагыбарын» арыйбыттара. Ол ту- 
Иунан, атырдьах ыйын 14 кунугэр, Саха сирин 
оройуоннаабы ревкомун бэрэссэдээтэлэ (ити 
кэмнэ Саха сирэ Иркутскай губерния оройуона 
буола сылдьыбыта), 22 саастаах Максим Киро- 
вич Аммосов Россия коммунистическай (басса- 
быык) партиятын Сиббюротугар уонна Сибрев- 
комка телеграмманан биллэрбит. Телеграмма- 
5а кини «саагыбар биИиги кемебутунэн» («при 
нашем содействии») арыллыбытын бэлиэтээн, 
сахалар кистэлэнг, эдэр ыччат кыттыылаах контр- 
революционнай саагыбардарын «некто Оросин» 
салайбыт диэн чопчулаан суруйбут. Дьикинэн, 
Роман Иванович Оросины Аммосов учугэйдик 
билэр уонна бэйэтэ Саха сирин ревкомугар сир 
салаатын сэбиэдиссэйин эбээИинэИин толо- 
рооччунан анаабыт киЬитэ этэ. Тутуллубут ыччат 
уксэ педагогическай куурустар (билигин С.Ф. 
Гоголев аатынан Дьокуускайдаабы педколледж) 
устудьуоннара эбиттэр.

Саагыбар кыттыылаахтара, Максим Аммосов 
бэлиэтээбитинэн, байыаннай устаабы сахалыы 
тылбаастаабыттар, саа-сэп хомуйбуттар уонна 
бэйэлэрин кистэлэк тэрилтэлэригэр эдэр ыч- 
чаты тардыбыттар. Дьик иИигэр киирдэххэ, ба
йыаннай устаабы Роман Оросин эссе 1917 сыл- 
лаахха саха ыччатын милицияба улэбэ ылыы 
сабана тылбаастаабыт этэ. Саагыбар сурун сыа- 
ла -  Сэбиэскэй былааИы суулларыы уонна Япо
ния кеметунэн, «Саха сирэ -  сахаларга!» диэн 
лозуннаах, сахалар бэйэлэрэ бэйэлэрин бас 
билинэр туспа судаарыстыбаларын тэрийии 
дэммит. Ол инниттэн Японияны кытта сибээс 
олохтоору Айаан пордунан киЬи ыыппыттар 
yhy. Ол сибээс олохтуурга кутурэммит киИилэрэ
-  «Холбос» агенынан улэлиир, бэс ыйыгар 
табаар абалтараары Айаанынан Владивосток-

М.К. Аммосовка сурук ааптара И.И. Прядезников

ка барбыт Арэаа Хакаластан теруттээх Петр 
Дмитриевич Яковлев этэ. Кини ити кэпсэппит та- 
баарын кэлин Саха сиригэр абалан истэхтэринэ 
Дьокуускайтан курээбит урукку урук эпписиэр- 
дэр -  Коробейниковтаах тутан ылан туЬаммытта- 
ра. Ити табаар Т06050 ессе Пепеляев генерал 
дружинатыгар эмиэ тиксибитэ. Ол туИунан Яков
лев кэлин ГПУ доппуруоЬугар барытын сиИилии 
быИааран кэпсээбит. Кинини 1930 сыллаахха 
сууттаан 3 сылга сыылкаэа ыыппыттар -  Вол- 
га-Москва ханаал хаЬыытыгар улэлээбит, 1938 
сыллаахха иккистээн туппуттар уонна 8 сылга 
хаайыыга уураахтаабыттара 1944 сыллаахха Ке- 
меровоба баар лаабырга олорон елбут, 1957 
сыллаахха реабилитацияламмыт.

Сахалары дьоппуоннары кытта куомуннаЬыы- 
га уонна кинилэртэн кеме кердееИукнэ бу- 
руйдааИын силиИэ-терде уерэтэн кердеххе ес
се дирин-... Ол курдук, 1887 сыллаах теруех, 
Боотуруускай улууЬун (биликки Чурапчы) ки- 
Иитэ Трофим Афанасьевич Макаров Японияба



Мацуда оскуолатыгар уерэнэ бараары ол дой
ду императорыгар сурук суруйан киниэхэ сти
пендия аныырыгар кердеспут уонна: «Сахалар 
миигин, кистэлэк куруИуок чилиэнин, дьоппуон 
тылын уерэтэрбэр анаан ыыппыттара, биЬиги 
куруИуокпут нууччалартан босхолонон Япо- 
нияны кытта сибээс олохтуон бабарар...» диэн 
эбии быЬаарбыт. Оччолорго да Россия импе- 
риятын контрразведката учугэйдик улэлиирэ, 
онон тута Иркутскай генерал-губернаторыгар 
биллэрбиттэр. Бу суругу 1910 сыл сэтинньитигэр 
Иркутскай куоракка полиция ньэкньиирин кэ- 
мигэр булбуттар уонна онтон «Нууччалартан 
тутулуга суох» (Независимые от русских) Саха 
сиринээби кистэлэк куруИуок баарын билэн 
силиэстийэни сабалаабыттар. Ол гынан баран 
дьыала кыайан дакаастамматах -  Трофим Ма
каровы иирээкинэн аахпыттар. Дьыалаба эрил- 
либит Александр Иннокентьевич Говоров ити 
куруЬуокка туох да сыИыана суоба дакаастаммыт. 
Ол эрээри, итинтэн ыла саха интеллигенциятын 
Япония диэки керер диэн буруйдуурга олук 
охсуллубут. Дьэ, ол тумугэр 1917-1918 сыллартан 
ыла В.В. Никифоров-Кулумнууру тула тумсубут 
саха уерэхтээхтэрин Японияба холбоЬору про- 
пагандалыыллар диэн буруйдаабыттара. Кэлин 
саха бассабыыктарын -  ол иИигэр М.К. Аммосо
вы бэйэтин, П.А. Ойуунускайы уо.д.а. Япония «ус- 
пуйуеннэрэ» диэн буруйдаан угустэрин «били- 
нэргэ» куИэйбиттэрэ.

Телеграмма тумугэр Максим Аммосов 
уеИээкки салалтаттан субэ кердеебут: «Тутуллу- 
буттары ханна гынабыт, Иркутскайга ыытабыт 
дуу, эбэтэр Дьокуускайга хаалларабыт дуу» диэн.

«Саагыбар салайааччыларынан» ааттанан Ро
ман Оросин, Василий Никифоров-Кулумнуур, 
Илья Прядезников, Василий Новгородов-Чи- 
нэкэ уонна Казаченко, Глубокай, Суханов, Ан
дреев, Климовскай, барыта 9 киЬи тутуллан хаа- 
йыллыбыттар уонна ытылларга ууруллубуттар. 
Дьикинэн, И.С. Клиорина бэлиэтээбитинэн, Ни
кифоров хаайыыга 1919 сыл ахсынньы 15 кунут- 
тэн сытар эбит. Онон хайдах да ити саагыбарга 
кыттар кыаба суоба. Нууччалар -  саагыбарга олох 
дайаны сыИыана суох дьон. Мин Новосибирскай 
уобалаЬын архыыбыгар кербут докумуоннарбар 
сигэннэхпинэ, 1920 сыл атырдьах ыйын 21 куну- 
гэр «саагыбар салайааччыларын» Омскай куорак
ка Сибчекаба дьаИалыгар ыыппыттар. Омскайга 
сэтинньи 19 кунугэр кэлбиттэригэр Сибчека 
«ОруоЬун саагыбарын» салайааччыларын ба-

рыларын, 9 кт00п еребелууссуйэтин ус сылынан 
сибээстээн, амнистиялаан босхолоон кэбиспит.

«ОруоЬун саагыбара» кун бугунп-гэ диэри 
учугэйдик уерэтиллэ илик. Ол теруетунэн он- 
но сыИыаннаах архыып докумуоннара кесте 
иликтэрэ буолар. Бу дьыаланы уерэтэ сылдьы- 
быт чинчийээччилэр И.С. Клиорина, Е.Е. Алек
сеев да саагыбар тарбахтан эмэн таИаарыл- 
лыбыт, улуннэриллибит дьыала эбит диэн 
быИаарбыттара. Киин куораттар уонна КСБС, 
ИДьМ Саха сиринээби архыыптарын докумуон- 
нарын уерэтэн баран, мин эмиэ «ОруоИун саа
гыбарын» 0Л050 суох, сымыйа диэн тумуккэ 
кэллим. Ол туЬунан сиИилии «Полярная звезда» 
сурунаал быйылгы 12-с нуемэригэр тахсыахтаах 
матырыйаалбар аайаарык.

1920 сыллаахха балабан ыйын 16 кунугэр Са
ха сиригэр контрреволюцияны утары oxcyhyox- 
таах Чека тэриллибитэ. Саха сирин оройуоннаабы 
ревкомун бэрэссэдээтэлэ Максим Аммосов бу 
тэрилтэ бэрэссэдээтэлинэн 18 саастаах Иосиф 
Борисович АльперовиИы анаабыт.

И.Б. Альперович 1902 сыллаахха Дьокуускайга 
тереебут. Tehe да эдэр буоллар 16 сааИыттан 
революционнай хамсааИын-ка кыттыбыт, 17- 
гэр коммунист буолбут. 1918 сыллаахха, Дьо
куускайга сэбиэскэй былааИы олохтоспутун 
иИин, хаайыллыбыт уонна Киренскэйгэ кеске 
ыытыллыбыт. Колчак былааИын сабана кистэлэк 
революционнай улэнэн дьарыктаммыт. Кэлин 
кинини Серго Орджоникидзе Магнитогорскай 
комбинатын тутуутугар дириэктэринэн анаабыт. 
Сымыйа буруйунан балыллан 1935 сыллаахха 
5 сыл хаайыыга олорбут. Кэлин М.К. Аммосов 
дьыалатыгар хаттаан буруйданан 1937 сыллаах
ха сэтинньигэ ытыллыбыт. 1957 сыллаахха реаби- 
литацияламмыт.

Саха сиригэр Чека тэриллиэбиттэн улуустарга 
араас саагыбардары арыйыылар тиИиктарэ са- 
баламмыта. Ол курдук, Олуехумэбэ, Мухтуйаба 
(Ленскэй), Витимкэ, Киренскэйгэ, Намка, Амма- 
5а, Булуугэ, Булукка, Усуйаанаба уо.д.а. сирдэргэ 
саагыбардар арыллыбыттара. Мин аабыыбынан, 
чекистэр сэбиэскэй былааИы утары барыта 20 
саагыбары арыйбыттар.

Оччолорго Никифоровы, Оросины уо.д.а. елер- 
бетехтерун, ессе Сибнацка улэбэ ылбыттарын 
истэн, 1921 сыллаахха муус устар 7-17 куннэригэр 
Чурапчыга буолбут Дьокуускай уезд 10 улууЬун 
партията суох дьадакыларын бэрэстэбиитэллэрин 
2-с конференциятыгар (2-я Конференция бес



партийных представителей якутской бедноты 10- 
ти волостей Якутского уезда) Николай Дмитриевич 
Субуруускай, Константин Алексеевич Сокольни
ков уо.д.а. ону утаран айдааны тарда сылдьыбыт- 
тар. Ити сабана баай-дьаданы, тойон-кулут диэн 
арахсыы сытыырхайан эрэр кэмэ этэ.

Бу конференцияба 254 делегат кыттыбыт, 
кинилэр араас улуус 72 баайын изоляциялыырга 
быИаарбыттар уонна баайдар оболорун, контр- 
революционердары Р.И. Оросины, В.В. Никифо
ровы Сибнацтан уурэллэригэр, хаайалларыгар 
модьуйан уураах таИаарбыттар. Бу уураабынан 
Сиббюро 1921 сыллаахха ыам ыйыгар Омскай- 
га «ОруоИун саагыбарын» кыттыылаахтарын 
дьыалатын хаттаан кербутэ уонна улэлэригэр 
хаалларбыта. Сиббюро бу мунньабар Саха си- 
риттэн Максим Аммосов кыттыбыта уонна 
Оросиннаабы улэбэ хаалларалларыгар кердес- 
путэ. Роман Оросин кэлин 1922 сыллаахха Том- 
скай куоракка тиип ыарыыттан елбутэ, оттон 
Василий Никифоров-Кулумнуур Сибнаробразка, 
салгыы Бурятияба баран улэлээбитэ. Аммосов 
Оросиннаабы улэбэ хаалларарга кердеИеругэр 
Саха сиригэр уерэхтээх специалист, интеллигент 
абыйабын ыйбыт. Кэлин кини ИДьНК хаайыыты- 
гар олорон, баайдар, контрреволюционердар 
уонна буржуазнай-национальнай интеллиген- 
нэр сэбиэскэй былааЬы утаран тэрийбит 
«ОруоИун саагыбарын» арыйыыны бэйэтин си- 
тиИиитин курдук следователлэргэ кердере сыл- 
дьыбыттааба...

Аны 1921 сыллаахха олунньу 11 кунугэр Губ- 
чека бэрэссэдээтэлин эбэзИинэИин быстах кэм- 
кэ толорооччу Григорий Шергин Дьокуускай 
куоракка контрреволюционнай саагыбар арыл- 
лыбытын туЬунан губревком бэрэссэдээтэлэ 
Максим Аммосовка сурук киллэрбит. Саагыба- 
ры тэрийээччилэр -  «Саха омук» культурнай- 
сырдатар уопсастыба чилиэннэрэ, кинилэр 
олунньу 5 кунугэр кунус 4 чааска ере турууну 
онгорору былааннаабыттар, сурун сыаллара -  
Сэбиэскэй былааИы суулларыы уонна Дальнай 
Восток буфернай ероспуубулукэтигэр холбоИуу 
yhy. Бу «ере турууга» барыта б тус-туспа белех 
кыттыспыт yhy: интеллигенция, дьаданылар, ба- 
йыаннайдар, такара дьиэтин улэЬиттэрэ, нуучча 
бааЬынайдара, эсердэр...

Саагыбар туИунан телеграммалары Аммо
сов Иркутскайга, Сибчекаба, Сиббюроба, Сиб- 
ревкомка ыыталаабыт. Чекистэр саагыбарга кы- 
тыннылар диэн буруйдаан, мин аабыыбынан, 

барыта 600 киИини тутан хаайбыттар. Кини- 
лэртэн 34 киИи ытыллыбыт, 49 киИи араас бол- 
дьоххо хаайыыга ууруллубут. Бэл диэтэр, сотору 
«хангас халыйар» коммунист дэниэхтээх Нико
лай Кривошапкин-Субуруускай тутуллан доп- 
пуруостаммыт, абыйах хонук хаайыыга олорон 
тахсыбыт. Ити улахан айдааны тардыбыт дьыа- 
ла историяба «Олунньутаабы саагыбар» диэн 
аатынан киирбитэ эрээри, эмиэ урунэ-харата би- 
лигин да торумнана илик.

«Олунньутаабы саагыбар» саха интелли- 
генциятыгар ерге диэри буруй быИыытынан 
суктэриллибитэ. Ол курдук, 1927 сыллаахха 
алтынньы 4 кунугэр буолбут Саха сирин об- 
комун сабыылаах мунньабар П.В. Ксенофонтов 
салайааччылаах конфедералистар хамсааИын- 
нарын дьууллэЬиигэ араас санаа этиллибит, 
улахан меккуер буолбут. Мунньабы Степан 
Васильевич Васильев салайан ыыппыт. Обком 
бюротун чилиэнэ Петр Иванович Михалев ман- 
нык эппит: «Руководителями прошлых контр
революционных заговоров была верхушка 
национальной интеллигенции, привлеченная 
к активной советской ответственной работе. 
Возьмите: главаря первого национального
заговора 1920 года Оросина Р.И. Кто он. Круп
ный представитель нацинтеллигенции. Заве
дующий Губземотделом при Соввласти. 
Февральский заговор 1921 года -  Желобцов, 
Слепцов Т.А., Васильев И. -  крупные пред
ставители нацинтеллигенции. И все трое зани
мали ответственные должности. «Братья яку
ты» -  Сивцев М.М. -  видный интеллигент. Чрез
вычайный уполномоченный Губревкома по 
Охотскому побережью. Слепцов Д.И. крупный 
богач, видный интеллигент. Член Окрревкома...»

«Ленскай коммунар» хаИыат олунньу 14 
кунунээби нуемэригэр «За что карает рабоче- 
крестьянская власть» диэн рубрикатыгар саагы
барга кыттынна диэн ытыллыбыт 22 киЬи аата 
суруллубут. Олунньу 23 кунунээби нуемэригэр 
Губревтройка уураабынан ессе 10 киЬи 
ытыллыбыта ыйыллыбыт. Угустэрэ Саха сиригэр 
да киэтник биллибит саха уерэхтээхтэрэ этилэрэ
-  Е.М. Егасов, Н.Е. Желобцов, Т.А. Слепцов, 
И.Е. Васильев, С.П. Барашков уо.д.а. Итиччэ 
элбэх киИини биирдэ елеруу Саха сирэ Нуучча 
судаарыстыбатыгар киириэбиттэн ыла хаЬан да 
буола илигэ...

Бу ыар сурах Саха сирин урдунэн тилийэ 
суурбутэ. Бу ьггыллыбьптар ортолоругар Максим



Аммосов биир дойдулаахтара -  Томскайдаабы 
технологическай институт устудьуона Тарас (Та- 
раах) Афанасьевич Слепцов диэн эдэр киИи, Нам 
олохтоойо Георгий Прибылых эмиэ бааллара...

Архыыпка губбюро сэкирэтээригэр аадырыс- 
таммыт ким суруйбута биллибэт, анонимнай суру- 
га харалла сытарын ааптар истиилин уларыппакка 
эрэ кылгатан бэчээттиибин. Сурук ис хоЬоонут- 
тан керен кыра уерэхтээх саха киИитэ нууччалыы 
суруйбутдиэн сабабалыахха сеп:

«Сволочи! Мерзавцы! Вы погубили много 
жизней! Вы знайте, что не всех вы убьете, а 
останутся еще много людей, которые вам оплатят 
за ваши издевательства. Подлецы! Как у вас 
хватает совести писать за что карает крестьянская 
власть. Разве я вас спрашиваю крестьяне 
расстреливают и издеваются? Нет, не крестьяне, 
а ваши палачи, ссыльные элемент и уголовный, 
которые раньше тоже убивали людей как ко
шек... У вас ни одного нет порядочного человека 
в вашей коммунистической партии, все палачи и 
мерзавцы, которые теперь прикрываются крес
тьянской властью... Придет наше счастье, люди 
которые спасут нас и крестьян от мук и слез... 
Выроем из-под земли да отомстим вам палачам
-  будет конец...»

Ити айдааннаах кэмнэргэ Максим Аммосовка 
биир дойдулааба Илья Николаевич Прядезников 
сурук суруйбут. Бу сурук кэлин 1996 сыллаахха 
сэтинньи 20 кунугэр «Республика Саха» хаИыак- 
ка бэчээттэнэн тахсыбыта. Суругу Прядезников, 
аба саастаах киИи быИыытынан, эдэр киИиэхэ 
субэлээн уонна кердеИен суруйбут. Биликки 
кэм арбаЬыттан сыаналатаахха кини Сэбиэскэй 
былаас буруйа суох дьону хаайан, елертеен 
нэИилиэнньэни бэйэтин утары туруоруон себун 
билэн биир дойдулааэын, эдэр салайааччыны 
сэрэппит. Ол эрээри, Аммосов Илья Николае
вич суругар теИе болйомтону уурбута биллибэт
-  сотору кэминэн сойуруу барбыт. Ол сурук 
истиилин уларыппакка хайдах баарынан бэ- 
чээттиибит:

«Прошу тебя от имени твоих братьев-якутов...»
Максим Кирович! Ты всегда бывал занят и 

это обстоятельство не давало мне возможности 
когда-нибудь побеседовать с тобой по душе. На
дежда на то, что ты хоть в дороге будешь иметь 
досуг выслушать меня, натолкнула на мысль 
вручить тебе сие послание от чистого сердца.

Прежде всего должен оговориться, что я, как 
ты сам знаешь, не интеллигент, а потому нет

основания заподозрить меня в пристрастной 
защите интеллигенции как таковой. Скорее я 
окажусь в твоих глазах националистом, но это 
меня не пугает, ибо как истинно сочувствующий 
твоей партии я не могу, не должен быть узким 
националистом, а быть таковым в широком 
смысле -  не грех. Еще должен заметить тебе, 
что я, так сказать, родственных связей с якутской 
интеллигенцией не имею. Правда, после ре
волюции 1917 года я имел непродолжительное 
общение с некоторыми передовыми членами 
ее, которое дотянулось только до первого боль
шевистского переворота в Якутске, но после то
го, как я открыто выразил свою симпатию к Вам, 
следствием чего -  после ликвидации этого пере
ворота была брошена мне в лицо Широковым 
фраза «целуйся со своими большевиками» это 
общение с ними было порвано, и я из самолюбия 
не искал сближения со столь суровыми братьями.

После этого небольшого предисловия пере
хожу к сути своего дела к тебе.

Мне думается, что всякая нация возглав
ляется своей интеллигенцией и всякий честный 
интеллигент отчасти должен являться выра
зителем ее желаний и чаяний. Как всякий на
род достоин своего правительства (не помню 
чье изречение), так и всякая интеллигенция, я 
скажу, достойна своей нации. Исходя из этого 
и будем говорить. Якутская нация и ее интел
лигенция не оказались на высоте идеи современ
ного народного движения. Отсюда и те несчас
тья, которые начинают сыпаться на их головы и 
которые могут окончательно погубить их.

Я говорю о развертывающихся сейчас в Якут
ске событиях, которые могут иметь очень чрева
тые последствия.

Сказано: «Кто поднимет меч, от меча и по
гибнет», кто задумал поднять восстание, тот 
пусть и несет на себе последствия его, но... не 
думаю, не может быть, чтобы в этом, как го
ворят, «заговоре» участвовала организованно 
вся якутская интеллигенция, как говорит молва, 
которую подтверждает факт массового арес
та якутской интеллигенции. Уверяю тебя, что 
если бы было так, то было бы хоть смутно, хоть 
чуточку известно мне, тебе и др., но этого не 
было слышно. Я не могу утверждать, что если 
существовал какой-нибудь заговор, то якутская 
интеллигенция абсолютно осталась в стороне. 
Может быть, были из нея отдельные соучастни
ки: семья не без урода, но чтобы вся масса, мно



гие приняли в нем участие, как хочешь, не верю. 
Это-то сомнение и заставляет меня обратить 
твое должное внимание на это дело, ибо могут 
пострадать и невинные лица.

Когда дело идет о чести, а может, и жизни лю
дей, для нас особенно дорогих, как интеллиген
ции якутской нации, очень бедной ими, нужна 
сугубая осторожность, справедливость и объек
тивность суждения со стороны тех, в чьих руках 
находится их судьба. Прости, дорогой Максим, я 
немножко сомневаюсь в присутствии в полной 
мере этих качеств у лиц, которые решают или 
должны решить их судьбу (дай бог, что я оши
бался). Не секрет для меня, тебя и многих, что 
якутская интеллигенция, заслуженно или нет, 
почему-то и из-за чего-то не на хорошем счету 
у якутского правящего круга. Помнишь, как из- 
за пропажи каких-то 59 голов скота из 3100 шт. 
(установлено, что много скота пало от различных 
болезней) началось гонение на холбосников и 
обвинение их в злостном саботаже, заклеймение 
их «белыми микробами» и т.д. Далее гонение 
на холбосников и на всю якутскую интеллиген
цию еще более усилилось со времени дела 
Оросина. Все это наводит меня на мысль, что 
местный правящий круг все дело будет осве
щать не так беспристрастно, вполне объектив
но. Доминирующую роль будет играть пред
убеждение их против якутской интеллигенции.

В заключение выскажу тебе те причины, ко
торые заставили меня обратиться к тебе.

Война, революция, народное движение всег
да и во все времена рождали своих героев, 
покровителей, «добрых гениев». Очевидно, и 
якутская нация удостоилась этого исторического 
плода. Я никогда не льстил тебе, не намерен 
льстить тебе и теперь. Я только констатирую тебе 
факт, который я наблюдал. И в своей волости и 
бывая, теперь живя, в городе, я от многих якутов, 
бедных и богатых, простых и грамотных, местных 
и приезжих из различных концов области, 
слышал и слышу только одно: «Максим Ам
мосов -  человек идейный», «Максим Аммосов 
справедлив», «Максим Аммосов не похож на 
других», «Максим Аммосов жалеет свой народ», 
«Максим Аммосов якутов не выдает, защитит», 
«Максим Аммосов -  наша надежда» и т.д. и т.п. 
Ты, словом, очень популярен и недалек от эпите
та «народного доброго гения». Это что-нибудь да 
значит. Это накладывает на тебя некоторые обя
занности по отношению к народу, который ин- 

стинктивно любит и готов обожать тебя.
Я и якуты, мои братья, рады, что ты едешь 

в Центр. В этом мы видим доброе пред
знаменование.

Я прошу, молю тебя, любезный Максим, от 
имени твоих бедных и любящих братьев-якутов 
о следующем: когда будешь докладывать в 
Центре о настоящем событии в Якутске, то освети 
таковое как можно объективнее. Защити якут
скую интеллигенцию, в них будущность нашей 
нации! Твоя защита должна выразиться только 
в следующем: исходатайствовать назначение из 
центральной власти следствия и суда над ними. В 
этом случае, какой бы исход ни имело настоящее 
дело, народ твой будет удовлетворен.

Если в настоящем, без преувеличения, народ
ном несчастьи, народ узнает впоследствии, что 
ты, его избранник, отнесся безучастно, то он 
глубоко разочаруется в тебе и развенчает тебя. 
Помни, кому много дано, с того много и взыщется! 
Оправдай же с честью веру и надежду твоего 
народа!

За сим, желаю тебе счастливого пути и полного 
успеха в делах.

Твой Илья Прядезников, 
Член о-ва «Саха омук».

11 февраля 1921 г.

Ити сыл атырдьах ыйыттан сабалаан Саха си
ригэр гражданскай сэрии кутаата куедьуйбутэ. 
Саха интеллигенциями сорох бэрэстээбиитэллэ- 
рэ -  Г.С. Ефимов, Н.Д. Неустроев, А.И. Говоров, 
А.С. Ефимов, П.Т. Новгородов, С.Т. Новгородов, 
М.К. Артемьев, П.И. Оросин-Хайыкы, М.М. Сив
цев, М.Д. Азаров, М.П. Слепцов-Отоороп, В.Д. 
Борисов уо.д.а. сэбиэскэй былааИы утаран пов- 
станчествоба кыттыбыттара. Кинилэр саа-саа- 
дах тутан кыИыллары утары сэриилэспиттэрэ 
уонна ВЯОНУ диэн бырабыыталыстыбаны 
тэрийбиттэрэ. Гражданскай сэрии саха норуотун 
эрэ буолбакка аймабы, ыаллары хайытан урук 
уонна кыИыл, бассабыык уонна бастаанньыс 
гынан утарыта туруорбута. Холобура, аба уонна 
уол -  урукнэр Собуруунп-гу Саха сирин пар- 
тизанскай этэрээттэрин комадующайа Петр Тро
фимович уонна кини уола Булуу кыЬылларын 
разведчиктарын хамандыыра Андрей Петрович 
Павловтар, убай уонна быраат -  коммунист 
Степан Филиппович уонна бастаанньыс Федор 
Филиппович Гоголевтар бэйэ-бэйэлэрин утары



№% Яммосов тврввЬутэ 120 сыла
сэриилэспиттэрэ... Сэрии, бэл, сэбиэскэй ейде- 
булунэн биир кылааНы -  саха дьаданыларын 
эмиэ икки акы хайыппыта -  Пепеляев генера
лы утары сэрии кэмигэр эрдэ повстанчество- 
5а кыттыбыт дьонтон тэриллибит Якнарревдот 
этэрээтин кыНыл партизаннар итэбэйбэккэ бу 
национальнай байыаннай холбоИукка киир- 
бэтэхтэрэ...

М.К. Аммосов биир дойдулааба Илья Нико
лаевич Прядезников -  уустук дьылбалаах киИи. 
Кини сэбиэскэй былаас идеяларын ейунэн-са- 
наатынан ылыммыта уонна кууИэ кыайарынан са
ка былаас олохтонорун туИугар саа-саадах тутан 
охсуспута. Аммосовтан 12 сылынан аба этэ -  1885 
сыллаахха Нам улууЬугар Хатырык нэИилиэгэр сэ- 
ниэ ыалга тереебут, 1901 сылтан Дьокуускайдаа- 
5Ы духуобунай 6 сыллаах семинарияба (училище- 
5а дуу) ус сыл уерэммит. Санатар буоллахха, бу 
семинарияны араас сылларга сахалартан биир 
бастакы быраас П.Н. Сокольников, композитор, ди
рижер А.В. Скрябин, литературнай кириитик В.Н. 
Леонтьев, хормейстер, композитор Ф.Г. Корнилов, 
сэбиэскэй, партийнай улэИиттэр И.Н. Винокуров, 
С.Н. Донской II уо.д.а. бутэрбиттэрэ биллэр.

Илья Прядезников ессе Дьокуускайга уерэнэ 
сылдьан уонна уерэбин кэнниттэн Нам улууЬун 
быраабатыгар, 1908 сылтан Хатык Арыы нэ
Иилиэгэр суруксуттаабыт. 1909-1912 сылларга 
ыраах хоту Верхоянскай куоракка Дьаакыга 
уокуругун салалтатыгар суруксутунан улэлээбит. 
1912 сыл сабаланыытыгар, политическай сыы- 
лынайдары кытта сибээскэ буруйдаан, ки- 
ниэхэ дьыала тэрийэ сылдьыбыттарын кэннэ 
дойдутугар Намка теннен, 1912-1917 сылларга 
ханна да улэлээбэккэ дьиэтигэр олорбут.

1917 сыл сакатыгар буолбут Олунньутаабы 
еребелууссуйэ кэнниттэн Нам улууЬун комис- 
сарынан, от ыйыттан улуус милициятын началь- 
нигынан анаммыт. 1918 сыллаахха кылгас кэм- 
кэ Сэбиэскэй былаас олохсуйбутугар, кыИыллар 
кинини Нам улууЬун комиссарынан аныы сыл- 
дьыбыттар. Ити сыл сайыныгар Кузьма Осипо
вич Гаврилов тэрийбит «Экономия» потреб- 
обществотын агенынан улэлии хоту Булукка 
барбыт. КыИын Булуктан кэлэн дойдутугар Ха
ты к Арыы нэИилиэгэр олордобуна, 1919 сыл 
тохсунньутугар, Саха уобалаНын земскэй упра- 
ватын бэрэссэдээтэлэ Василий Никифоров-Ку- 
лумнуур туруорсуутунан, кинини Намнаабы ко
миссариат чилиэнэ окорбуттар.

Биллэрин курдук, 1919 сыллаахха ахсынньы 
15 кунугэр Саха сиригэр Сэбиэскэй былаас 
иккистээн олохсуйбута. Илья Николаевич 
«ОруоИун саагыбарыгар» буруйдана сылдьан 
баран 1920 сыл бутуутэ босхоломмут уонна 
Омскайтан Саха сиригэр эргиллэн кэлбит. 
1922 сылтан губревкомка улэлээбит, 1923 сыл 
устатын тухары повстанчествоны эйэлээхтик 
суох окоруу хамыыНыйатын салайбыт, кэлин 
«СалБабыл» кредит биэрэр уопсастыбаба бэрэс- 
сэдээтэллээбит. 1923-1929 сылларга Саха АССР 
урдуку салалтатыгар киирбит -  Саха сирин киин 
ситэриилээх кэмитиэтин уонна ол президиумун 
чилиэннэринэн талыллыбыт. 1927-1929 сылларга 
ессе урдээн Сэбиэскэй Сойуус Киин ситэриилээх 
кэмитиэтин уонна Национальностар сэбиэттэрин 
чилиэнэ буолбут.

Илья Николаевич кэргэнэ Варвара Петровна
-  дьиэ хаИаайката эбит, Иннокентий диэн уол- 
лааба, биир кыыс 050Л0050 биллэр. Кини 
тереебут дойдутугар Намка кылаабынай бух- 
галтерынан уонна оройуоннаабы Госбанк управ- 
ляющайынан улэлии олорон 1938 сыллаахха 
муус устар 16 кунугэр тутуллан, РСФСР ХК 58 
ыстатыйатынан буруйдааба уорбаламмыт. Итиэн- 
нэ, 1939 сыллаахха тохсунньу 11 кунугэр киэИэ 
19 чаас 30 мунуутэбэ, силиэстийэ кэмигэр, Дьо- 
куускай хаайыытыгар елбут. Турмэ медиктэ- 
рэ биэрбит ыспыраапкаларыгар «скончался от 
обезвоживания организма» диэн суруллубут -  ол 
аата уу иИэрдибэккэ сордообуттар...

Кытаанах санаалаах, эр сурэхтээх Илья Ни
колаевич сымыйа буруйдааНыны олох билим- 
мэтэх -  кими да уган биэрбэтэх. Холобура, 
следователлар М.К. Аммосов туИунан ыйып- 
пыттарыгар кинини хайэаабыт -  наИаа учугэй, 
сырдык дууИалаах, дьикнээх революционер, 
норуот уола диэбит. Прядезников оччотооэу 
ИДьНК хабыр тутар-хабар ньымаларын тулуйбут, 
тостубатах олох абыйах сахалартан биирдэстэ- 
рэ буолар. Оттон Киргизскэй ССР компартиятын 
киин кэмитиэтин I сэкирэтээринэн улэлии оло
рон тутуллубут Максим Аммосов «буруйун» 
барытын билинэн, РСФСР ХК 58-1 а, 58-8, 58-11 
ыстатыйаларынан буруйданан, 1938 сыллаахха 
от ыйын 28 кунугэр Москва Бутово полигонугар 
ытыллыбыт...

Владимир Пестерев,
исторической наука кандидата


